
Zum Auffiihrungsrecht

B Das Recht zur Auffihrung erteilt der teaterverlag elgg,

im Bahnhof, 3123 Belp,
Telefon 031 819 42 09, Telefax 031 819 89 21.
Offen von Mo—Fr von 13.30 bis 17 Uhr.

Der Bezug der nétigen Texthefte — Anzahl Rollen plus 1 —
berechtigt nicht zur Auffihrung

Es sind darliber hinaus angemessene Tantiémen zu be-
zahlen.

Mit dem Verlag ist vor den Auffiihrungen ein Auffihrungs-
vertrag abzuschliessen, der festhalt, wo, wann, wie oft und

zu welchen Bedingungen dieses Stlick gespielt werden
darf.

Auch die Aufflihrung einzelner Teile aus diesem Textheft
ist tantiemenpflichtig und bedarf einer Bewilligung durch
den Verlag.

Bei eventuellen Gastspielen mit diesem Stlick hat die auf-
fiihrende Spielgruppe die Tantieme zu bezahlen.

Das Abschreiben oder Kopieren dieses Spieltextes — auch
auszugsweise — ist nicht gestattet.

Ubertragungen in andere Mundarten oder von der Schrift-
sprache in die Mundart sind nur mit der Erlaubnis von
Verlag und Verfasser gestattet.

Dieser Text ist nach dem Urheberrechtsgesetz vom 1. Juli
1998 geschutzt. Widerhandlungen gegen die urheber-
rechtlichen Bestimmungen sind strafbar.

Fir Schulen gelten besondere Bestimmungen.

«Es gibt Leute, die ein Theatersttick als etwas <Gegebenes- hinnehmen,
ohne zu bedenken, dass es erst in einem Hirn erdacht, von einer Hand

geschrieben werden musste.»

Rudolf Joho

Die Personen :

Josias Schmutz, Gerichtsprasident, 40—50, «alter» Draufganger
und Mdchtegern, mit allen Wassern gewaschen.

Euphrosine Schmutz, seine Base und Haushalterin, 40-.—50, re-
solut, beherzt, «werdende» alte Jungfer, doch mit gutem
Kern.

Hans Dummermuth, beider Verwandter, 20——25,. etwas schwer-
bliitig und ungelenk, doch durchaus sympathisch. :
Jonathan Rettenmund, Freund von Hans, 20—25, Theologlestu-
dent, ernsthaft, doch auch fir Spasse zu haben; hie und

da sogar ein Spitzbube.

Gottlieb Kriithenbiihl, Gerichtsschreiber, 50——.60, des I?rasudenten
alte Ordonnanz aus napoleonischen Kriegen; wie Schmutz
mit allen Wassern gewaschen und standig von Hexenschusg
geplagt. Eigentlich ein richtiger Charakterlump und fast die
Hauptfigur des Stickes. y )

samuel Witschi, Substitut, 30—40, verschlafene Biironatur, die

allerdings im 8. Akt voriibergehend zu sprithendem Leben
erwacht, 7

Theres Brodti, verwaiste junge Dame, 20—25, hupsch, sympa-
thisch, hoffnungslos romantisch und eine reizende Lieb-
haberin.

Lisebeth Ledermann, Thereses alte Kodchin, 50—60, resolut und
frech, es «Ribyse». ;

Binggeli, Landjagerplanton, 30—50, schwerhérig, doch kein Trot-
: tel: mit Geschmack zu spielen. :

Schnyder Anneli, Zimmerméadchen im Schloss, um 20, jung und
frisch «zum Abysse».

Babeli, Vreneli, Magde, in beliebigem Alter.

Schlossknecht, rohe Schldgernatur, 30—50.

Der Text von Vreneli kann auch von Babeli ibernommen wer-
den.

Ein Tonband . Lt
mit den im 2. Akt notigen Gerauschen ||efeIt lhnen Hans rtlcl-
Stalder, Schlossmattstrasse, 3415 Hasle-Riiegsau BE. ._(Ees e')
lung jedoch spéatestens 3 Wochen vor der ersten Auffihrung!

Zur Gestaltung der Biihne

Grundsatz: Eine Theaterauffiihrung dirfte heute mit den Pau-
sen hochstens 2 Stunden dauern, weil die Aufnahmefahigkeit
des Publikums bedenklich nachgelassen hat.

Ferner ist es unklug und nicht eben hoflich, das Publikum we-
gen Umbauten viertelstundenlang im Halbdunkel sitzen zu las-
sen...

Das vorliegende Spiel dauert bei fliissigem Tempo gute 100 Mi-
nuten. Eine langere Pause von 15 Minuten setzt man am be-
sten nach dem 2. Akt an. Nach dem 1. Akt sollte eine Um-
baupause von héchstens 5 Minuten geniigen. Wenn wir die
Dekorationen in moglichst einfachem Rahmen halten, dirfte
das moglich sein, vorausgesetzt, dass auch die Umbauten re-
gelrecht gelibt werden!

Wir empfehlen den Spielvereinen dringend, von der schwerfal-
ligen Kulissenbiihne Abschied zu nehmen und es mit der Vor-
hang- oder Andeutungsbilhne zu versuchen, wo die Wéande
grundsétzlich durch graue Vorhinge ersetzt werden. In diesem
Rahmen aus Vorhiingen werden nur die vom Spiel her unbe-
dingt notigen Tiren, Fenster und Wandteile eingeesetzt. Zum
Teil konnen immer wieder die gleichen Tlren verwendet wer-
den.

Das Stiick spielt 1832, zur Biedermeier-Zeit. Stehen stilechte
Mobel nicht zur Verfligung, geht es auch mit irgendwelchen al-
ten, doch moglichst einfachen und neutralen Mébelstlicken.
Selbstverstandlich ldsst sich das Stiick auch in bestehenden
Kulissendekorationen spielen.

Wer jedoch an eine Umstellung auf die zeitgemasse Art der
Andeutungsbiihne denkt (es lohnt sich, weil es sich hier um
einmalige Anschaffungen handelt!) dem stehen die folgenden
Auskunftsstellen offen:

«Werkmappe» ein praktisches Handbuch im Ringheftsystem,
zu beziehen bei Rudolf Stalder, Weingarten, 3411 Rlilegsau BE.
Beratungsstelle fiir Bithnenbau: Hans Ulrich Stalder, Schloss-
mattstrasse, 3415 Hasle-Riiegsau.

Beratungsstelle fiir Bihnenbild: Frau Maria Rechsteiner, Burst-
wiesenstrasse 8, 8606 Greifensee.

Besuch der von der schweizerischen Volkstheaterschule durch-
durchgefihrten technischen Kurse.



Motto:
«Man nimmt ein vorbereitetes alteres Huhn» (Ralliger Kochbuch)

Tip:
Das Spiel vertragt eine komodiantisch-beschwingte Wieder-
gabe und verlangt ein fliissiges Spieltempo.

Pressestimmen zur Erstauffiihrung der Neufassung durch die
Emmentaler Liebhaber-Biihne im Friihjahr 1971

(20 ausverkaufte Vorstellungen)

«Fritz Moser hat dieses Stiick aus der guten alten Zeit geschrie-
ben und Rudolf Stalder fasste es neu, kiirzte, raffte und liess
allzu Wirres fallen . .. »

«Die ELB bringt das Stlick in einer Neufassung auf die Bihne.
Und so muss man es machen, wenn man gute alte Sachen zum
Spass der Heutigen wieder aufgreifen will; man muss entstau-
ben, umbauen, neubauen. .. »

«Der Dreiakter stammt zwar aus dem «hinteren Stiibli», was
aber nicht heissen will, dass er «Spinnhupele» angesetzt hét-
te. Rudolf Stalder hat es sich zur Aufgabe gemacht, dem nicht
mehr ganz heutigen Sprossling neues Temperament, neue Vi-
talitat einzuimpfen ... »

«Die Komddie wird in einer Neufassung prasentiert. Und hier-
mit liegt die neueste Inszenierung der ELB ganz auf der flir
sie typischen Linie, indem vorgemacht wird, wie durch Ent-
staubung das, was als «Heimatschutztheater» landlaufig den
Stempel des Antiquierten tragt, zu neuem Leben erweckt wer-
den kann.»

«Ob nun die ELB Ernstes oder Heiteres — wie hier! — auf
dem Spielplan habe: Hauptsache ist, dass man fiir und nicht
gegen das Publikum spielt. Und das ist der Grund, weshalb man
im «Weissen Kreuz» nie vor leeren Banken spielen muss.»

«Ein 40jahriges Stlck und dazu noch ein historisches — und
doch konnte es fast ein modernes Proteststliick sein, wenig-
stens dem Inhalt nach: etwa die Anklage gegen das korrup-
te Establishment, das in der Person des Gerichtspréasidenten
seine Macht gegen veréngstigte Arme missbraucht — oder ei-
ne Attacke gegen den Krieg, der aus Soldaten halt- und skru-
pellose Schmarotzer an der Menschheit macht ... alles das ist
drin, im «Amtsgricht vo Waschliwil».

Rechts und links vom Zuschauer aus!

ERSTER AKT

Vorzimmer zur Kanzlei

1. Auftritt:
Hans, Kréhenbiihl, Binggeli

(Hans und Krahenbiihl links vorn beim Biffet, auf dem ver-
schiedene Kaktusstécke stehen. Kréhenbiihl hélt Hans
Stock um Stock hin — Hans begiesst mit einem kleinen
Kupferkannchen oder einem zerbeulten Emailhafen. Auf dem
Tischchen rechts Kaffeegedeck)

Krahenbiihl: (launig) Nei iuegit jetz: d& donnschtigs Chnuuschti

wott ou no es Chnopfli mache!

Hans: (in eigenen Gedanken) Es het e ke Gattig: jetz, wo me
duss im Fild nid weiss, wo wehre, heisst men eim do inn
em Mejezlilig chritlele!

Krdhenbiihl: (wie oben, ganz in die Arbeit vertieft) D& do hin-
gége, di macht de chiitzersch schoni Bluescht!

Hans: (abwesend) Hat me mi la Puur warde! Aber ja nei, das
isch ne halt z’weni! Derfiir de hie di landtwylegi Réchtsver-
dréjereil Zum Dervolouffe settigs!

Krihenbiihl: Heit no chly Gedult, es git jetz de scho Betrieb!
Mir hei emel afe di Brandstiftere! Un i dreine Wuche isch
Meisunndig: da git's de allerlei: 6ppen es paar saftegi
Schleglete, we'’s guet geit, es chlynersch Totschlegli u eh,
weder nid no ne intrassanti Usmachete, wele vo mene Dot-
ze dorft der Vatter sy!

Hans: (missmutig) Schone Troscht das!

Krihenbiihl: Do lehrt me de ds Ldbe kennen u begryffe, werum
der Igu Stachle het. U iisem Presiddnt git bi settigne Er-
lasete landuf, landab e kene Fiietteri! Er het nid vergabe
der Ruef, er erwiitsch es-n-jedersch Wybervolch! U was de
ersch e richtige Indiziebewis isch, das mache si Us Wasch-
liwyler zantume niene noche.

Hans: Was war de das fiir ne Kunscht —? (stellt Giesskénnchen
beiseite)



Krahenbiihl; Agno, mir sotti wiisse, wo eine nachti z’Chilt isch
gsi. Byspielswys (ise Binggeli —

Hans Gsi isch er gwiiss, es zieht ihm 6mu der ganz Morge
d'Mulegge usenangere.

Kréhenbiihl: Das hei mer grad! (brillt zum Fenster hinaus) Bing-
gelil He Binggeli! Atratte! (Genehmigt dann, bis Binggeli er-
scheint, einen Schluck aus einer Flasche im Buffet, wéh-
rend Hans ans Fenster geht und ins Weite blickt)

Binggell: (tritt rechts ungelenk ein, tritt etwas naher, nimmt Stel-
lung an)

Krihenbiihl: (tritt vor ihn hin) Wo bisch du letscht Nacht gsi?!
Binggeli: (ernst) Auwaa! Guet gsi, d’Méhlsuppe! Brav ypackt!

Krahenbiihl: (zu Hans) Er tuet derglyche, er heig’s nid verstange
— dam seit me Simuliere! (h&lt Binggeli die Faust drohend
unter die Nase) Nume nid litge! NUtzt der niit! Zwei Schrit-
te — vorwarts — marsch: eis, zwoi, dri! (untersucht er-
folglos Binggelis Busentaschen)

Hans: Miiesst er ne do uf Harz u Niere priefe?

Krahenbiihl: (ernst) Numen uf ds Harzwasser. (Briillt) Rachtsum-
kehrt! Vorwérts — marsch: eis, zwoi, halt! (durchsucht Bing-
gelis Rockschoss-Taschen, zieht bald triumphierend eine
Wantele hervor! Aha! Also doch de! Aber ersch jetz chunnt
d’Kunscht: wo het er'sch héar? — Vilicht vo Steinersch im
Gatzischwang —?

Hans: Die hei scho Schéatz!

Krahenbiihl: (lobend) Sehr guet! Ergo hatt er dert nume Zwatsch-
gewasser iibercho u nid das Labsal do! (liebdugelt mit der
Flasche) Oder vo Wanzerieds im Galgeholz —?

Hans: Die sy jo fromm!

Krahenbiihl: Ergo g& die de Chiltere hochschtens agmachts
Bronz! Hingdge das do, tuusigs Fager — (gibt Binggeli
freundschaftlichen Rippenstoss) das isch vo réchte Litte! Es
derigs Béatzi — es mues no vorvorfarnderigs sy — das git
es nume bi Schatzmes i der Guuchere, du donnschtigs
Trall! (Rippenstoss. Lost Zapfen, nimmt tlichtigen Schluck,
spuckt unter Grimassen aus, wischt den Mund, wiitend)
Souniggu! Verfliemmerete! Was hesch du do drinn?!

Binggeli: (unschuldig) Cha nit derfiir! Hei mer’'sch gno, ds
Rachte!

Kréhenbiihl: War?!

Hans: (hat Krdhenbiihl Wéntele aus der Hand genommen, riecht,
lacht) Gullewasser!

Binggeli: (ernst) Jo, Nachtbuebe!

Krahenbiihl: Hattisch se verhaftet!

Hans: (gibt Binggeli Wéntele zurlick)

Binggeli: Sy drum drei gsi!

Krahenbiihl: Hesch d’Name nid ufgschribe?

Binggeli: Nei!

Krahenbiihl: Schlappschwanz!

Binggeli: War drum no bau ersoffen im Bach!

Krahenbiihl: Wirsch gschwumme!

Binggeli: Schwiimm de, we de niene z’Bode chunnsch!

Krahenbiihl: Abtritte, truurige Soldat! (wendet sich von Binggeli
ab, ndhert sich Hans)

Binggeli: (nach komisch-fahriger Achtungstellung rechts ab)

Hans: Eh, Grichtsschryber, dir schmocket allethalbe so heime-
lig landwirtschaftlech! Mi chonnt gwiiss meine, dir hattit
Bschiitti usto!

Krahenbiihl: (entfernt sich von Hans, gegen die Kiche hin) Uf-
ghtrt a mir desumeschmécke. We der weit gschmockt ha,
so schmocket mynetwége e chly do gag der Chuchi tbere!
Suure Mocke! Wird mer es Litindli ga bim Presidant, potz
verfluecht! | wett, i chonnt der Jumpfere Schmutz e Por-
tion dervo sérviere!

Hans: U was mi ageit, so wetti, i chénnt da tiifels Rachtsagant
ysalze! Si het mi d& Morgen ou scho i der Hipple gha der-
wige: si meint, i hatt halt sélle studiere, géb slisch nie kei
Rachtsagant — derby gieng i am liebschten uf u dervol

Krahenbiihl: (mit Anspielung) Uf u dervoryte, gallit! Der Choli e
chly la um d’Rébhalden ume tanzerle, mhm! Aber das

Chopfverdrdje nach em Salongfénschter chénnt uf d’Lengi
der Aeckegstabi ga!



Hans: Dir wiissit wohl, dass i dert verby muess, wen i zum Ret-
temund i Bifang wott.

Krahenbiihl: Tuusigs Lacker, dir wisst’s z’'draje! De heit er
d'Réabhalde grad bim Go u bim Cho. Jajo: we do so eine
z'Sattu chunnt, de het di Jumpfere natirlig scho 6ppis
z'gliggele — zur Abwéchslig vom Niittue —

Hans: Si cha eim emel tuuren i der Chraatzen inne —

Krédhenbiihl: Eh, di Chréatze geit de 6ppen uf. Brodti-Ludi het ere
gar e styffe Schiibel hingerlo: das zieht d’Liebhaber a, wi
der Chuiedrack d’Floige. Die heig jo jetz scho a jedem Fin-
ger eine!

Hans: Das isch jetz aber gloge: so isch ds Theres nid!

Kréahenbiihl: Mi weiss, wi's geit, bi derigne ryche Damli: die hei
scho Freud, mit junge Fitzere e chly z'ganggle, aber am ene
schéne Morge heisst es: zu dam Vermoge bruucht’'s e
gsetztere Verstang! Vernunft chunnt vor em Karisiere! «Der-
jenige welcher» mues Erfahrig ha —

Hans: (unsicher) J&, weit dir dermit 6ppe sage . . .

Krahenbiihl: ... gar nit han i gseit — (pl6tzlich lachend) Aer
het hiit wieder einisch e guete Schlof, lise Presidant! ’s wird
wieder einisch 6ppis gloffe sy letscht Nacht! (lacht schaden-
froh) War daich de umen einisch es Héandeli fiir «d’Basen
Obergricht» i der Chuchi ane!

Hans: S6tte mer acht nid afe hinger ds Protokoll —?

Krahenbiihl: (der schon vorher zum Buffet gegangen war) Potz
Blitz! D4 het g’huuset do inne — aber uf da nachtlech
Schrecken ache cha me’s verstoh, settigs git Durscht!
(lacht, fasst eine Flasche, schenkt ein und trinkt einige lan-
ge Zige)

Hans: (der zum Fenster gegangen war) Der Rettemund chunnt!
Bi sofort wider do. (rasch und freudig rechts ab)

Krahenbiihl: Scho wider der Rettemund, d& Himels-Aspirant!
Aer redt si jo einewag drufuse, i syg derhinger gsi! (trinkt
wieder. Versorgt dann Flasche, schliesst Buffet. Nimmt No-
tizbuch hervor, sucht etwas)

2. Auftritt:

Krahenbiihl, Hans, Rettenmund

Hans: (draussen) Gang nume grad —

Rettenmund: (indem er rechts riickwérts eintritt) U lueg, do
hatti der no 6ppis —

Hans: (eintretend, nimmt rasch ein Briefchen an sich, deutet
Hans, zu schweigen)

Rettenmund: (immer noch riickwérts weiter in den Rau_rn t"re-
tend, unsicher) | chume namlech i ihrem Uftrag u hatt op-
pis fiir ds Gricht.

Hans: (erschrocken) Was du nid seisch! Doch 6ppe niit Uguets!?
Rettenmund: (immer unsicher) Es het namlech Oppis gga —
Hans: Du machsch mer Angscht, Jonathan!

Rettenmund: D4 Morge, i aller Herrgottsfriiechi riieft mi d’Jump-
fer Brodti a Gartehag — aber wi erchliipfen i, wo-n-i necher
chume u ihri siisch so heiteri Stirne umschattet mues gseh!

Krahenbiihl: Zuckertitti!

Hans: Acht di nid, Jonathan!

Rettenmund: Totebleich im Gsicht —

Krahenbiihl: . . . vom Gaffeeschllidere —

Rettenmund: Umrandet ihri Ouge —

Krahenbiihl: . . . vom Desumeschliiiirme Znacht! _

Rettenmund: E tdiffe Slilifzger het sech vo ihrne Lippe g'run-
ge...

Krahenbiihl: ... u derno isch si i di Gieblechi Ohnmacht gfalle!

Hans: Aber jetze sag du mir . ..

Rettenmund: Vo der Rabhalde hei d’'Liit sit alte Zyte verzellt: es
Unghtitir trybi dert sys Wase!

Krihenbiihl: Daichwohl: em alte Brodti-Ludi sy Hiennerhax!
(lacht)

Hans: Dir mit eune Spriich!

Rettenmund: La ne doch! (scharf zu Kréhenbiihl) Tatsach isch,
dass us dam Hiiennerhof eis Huehn um ds angere ver-
schwindet — we scho d'Jumpfer Brédti sélber e kener isst!

Krahenbiihl: Isch dben e schméderfraasegi Trucke!

Rettenr?und: Tatsach isch ou, dass mir scho alli d& Larme
ghort hei: das Murmle, Chlagen u Wejele — heilegi Name u
Verwiinschigen i eim!

Krahenbiihl: Zletscht e Chlapf u nes tlflisches Lache! (grinst)

Rettenmund: U Tatsach isch ferner, dass lse Malcher vom
Cheschteleboum us zwoéimal der Schatte vo mene Manndli
het gseh diire Garte schweibe — vo Stude zu Stude — un
ar bhouptet fescht, das syg der Uguet gsi, der Gabeler!

Krédhenbiihl: Aha, der Géabeler! Aber jetz wetti doch afe froge:
Ghort da Boum euch oder ghort er zu der Rébhalde?!

Rettenmund: Zur Rabhalde. Aber er steit a liser March — u us-
sehar em Gatter —

Krahenbiihl: Das wér es erscht’s Ergabnis! Derndbe steit d’Rab-
halde — wi dir hoffetlech wiisst — unter Verbott: bi unbe-
fuegtem Betratte: Buess vo nlilin bis sdchzg Franke. Im Wie-
derholungsfall — was hie zuetrifft — geng ds Maximum!
Dam wei mer ds Gliggele verleide —

Hans: Aber was isch de mit em Theres? Was meint es, was es
chonnt sy?

Krahenbiihl: Das wird de wohldppen uscho!

Retteqmund: Si het scho lang d’Chéchi im Verdacht, d’Lisebeth.
Die schliirm mangisch halb Nacht desume! Uf all Fall heig

si letschti Nacht ou wieder so nes verdachtigs Griitisch
ghort —

Krédhenbiihl: (bos) Tat aben ou gschyder schloffe, weder bis an-
no Tubak Romane z'lase!

Rettenmund: U wo ds Theres use wéll go luege, was es syg —

Hans: . . . het es si de nid gforchtet?

Retteqn?und: Do gspiir es en yschchalti Hang uf der Achsle u ne
giftigen Aten im Aecke — druf syg’'s ere vor Angscht
schwarz worde vor den Ouge —

Krahenbiihl: (trocken) Ohnmacht Nummero zwoi —

Rettenmund: Das nid grad, aber gseh heig si wytersch nit. Mit
Angscht u Not het si sech chonne hinger d’Hustiire rette
T gly druf syg du d’Chochi abecho, im toifschte Negli-
ge —

Krihenbiihl: Do lehre si de dlbe so alti, treui Dienschte schet-
ze —!

Rettenmund: Item: das Unghtiiir heig si nimme zeigt. Syg’s wie’s
well: aber d’Jumpfer Brodti gloubt tidr u fescht, es syg es
mannlechs Wase gsi —

Krahenbiihl: (hohnisch) Di bravi Chochi wird sen oppe bi mene
nichtleche Rendez-vous ertappt hal

Hans: (aufgebracht) Chrajeblehl, wi chéit dir nech erfrache, der
Jumpfer Brodti eso 6ppis az'dichte!

Krihenbiihl: Wybervolch isch Wybervolch!

Hans: Aber i tole’s nid, dass dir so vo re redet! Alte Schnap-
ser was der syt!

Krihenbiihl: Schone Dank! (wichtig) | bi der Grichtsschryber

Gottfried Gottlieb Chréjebiiehl, myni Here! Di rachti Hang
vom Presidant! Sekretdar vo der liberalen Amtspartei! By-
sitzer im kantonalen Usschuss zur Hebung der offentleche
Sittlechkeit! Juristische Berater vom Komitee flr neuzytle-
chi Tuget u Morall!
So nes bluetjungs Vetterli soll nume nid &ppe d’Schue a
mer welle cho abputze! U so nes theologisches Grosmuetti
mit syne Héxemérline cha mer ersch racht gstohle waérde:
Erwachet, Herr Kandidat! Mir 1aben im niinzachete Johrhun-
dert! | der Zyt vo der Ufklarig!

Rettenmund: Die kenne mer!

Hans: Jonathan, reiz ne nid —

Krahenbiihl: (bose) Chénnt euch es Exdmpel ga vo tiser Gréach-
tigkeit!

Rettenmund: (spottisch) Das wurd mer no schon usechol

Hans: We du doch ou 6ppen en Anhaltspunkt héttisch!

Rettenmund: (triumphierend) Han il (zieht etwas aus der We-
stentasche) Nummero einz: das guldige Hemmlischnopfli
mit ddm Napolion-N u der Chrone driiber — wie chunnt das
uf d’Terasse vo der Rabhalde?!

Krahenbiihl: (scharf) Hare mit!

Hans: Gib’s nid!

Krihenbiihl: Hare mit, sagen il Das ghort em Gricht! Syt froh,
we me nech nid ychlagt wage Fund-Unterschlagig!

Hans: Aber das isch jetz doch . ..

Rettenmund: Vertrou mer nume, Hans: i libernime sélber The-
reses Schutz!

Krahenbiihl: (heftig) Hoppla! Do mues de zersch der Presidant
gfrogt sy! Das isch Zivilwehr! Ghort unger Verordnig 6,
Paregraf 129, siebezichets Alinea, zwobiten Ansatz, wo’s
:eilsst: «...ischt di Gendhmigung des Presidénten einzu-

olen...»

Hans: (will es ihm ausreden) Was weit er jetz do der Unggle
dryzieh, Chrajebiiehl!?

Krahenbiihl: (beharrlich) Hie isch d'Tatigkeit vo lsem Gricht
agriffe worde! | myr Péarson het me my Presidant beleidi-
get!

Hans: Chrajebiiehl! | wir nech no ne gueti Fldsche schuldig!
Krshenbiihl: (dreht sich weg) Ha neue ke Durscht!

Hans: Aber vilicht am Obe — gallet dir séget niit!

Krahenbiihl: (stur) «Ueb immer Treu und Redlichkeit!»

Hans: (unbeirrt) Mir chdnnti de nes fidels Hockli zdme ha im
«Stérnen» dne —

Krahenbiihl: «Ueb immer ... »

Hans: (ins Wort) Der Rettemund zahlt de ou oppis! Stsch gall
du, Jonathan!

Rettenmund: Salbverstandlech!

Kridhenbiihl: (dreht sich um, die Hande auf dem Rucken, ein-
deutig) U wen es Halbdotze wetti zahle!: «Ueb immer Treu
und Redlichkeit!»

Hans: Was weit er ne jetz mit ddm o no ga plage! (driickt ihm
ein Geldstiick in die Hand) Jetz allez! N&ht das!

Krﬁhepbiihl: Jetz lueget ou: fiir ne halbi Dublone sétt Chréaje-
biiehl sy Seel verchouffe! Nei, myni Here, die isch mer de
doch no chly meh wért!

Hans: (leise zu Rettenmund) Hesch du no 6ppis, Jonathan?!
Krihenbiihl: (hat es gehért) Wi wett &cht e Theologiestudant
«no 6ppis» hal

Hans: (erbost) So gt is wenigschtens di halbi Dublonen ume!

Krihenbiihl: (triumphierend) Garn, aber welem?! War erklért
sech schuldig des Delikts der Beamtenbestéchung? Leider

isch Zuchthuus druffe, aber nume vo zwoine Johren a obsi.

Rettenmund: (grimmig) E Gounereil

Hans: Chrajebiiehl: i appelieren a ds Obergricht i der Chuchi
ane! | reisen ech d’'Basen al
(entfernt Euphrosines Stimme)

Krahenbiihl: Do chunnt si myseel! (links ab)
Rettenmund: Ab mit Gstank!

3. Auftritt:

Hans, Rettenmund, Euphrosine

Euphrosine: (rasch und aufgeregt rechts herein) Pfi tuusig, was
stinkt jetz do inne derewag nach Bschiitti! (reisst Fenster
auf, erblickt dann Rettenmund) Aha, der Herr Rettemund!

Rettenmund: Gogriiess ech, Jumpfer, Schmutz! | glouben es
syg nid vo mir!

Hans: Der Chrajebiiehl het so duftet —

Euphrosine: (zu Rettenmund) U wi geit's der Muetier? Gang
gsung u chraschlig?

Rettenmund: O danke. Darf nech der Gruess usrichte?

Euphrosine: Merci, mercil Eh aber loset, wi heit dir eues Rossli
strapliziert! Es dampft ja, wi we me’s der ganz Morge brucht

hat. Das miiesst er mer gschwing go abrybe. Derno chomet
er chly zue mer i ds Chuchistiibli, hatt nech allerlei z'froge.

Prasident: (draussen) Basen, es Hemmlischnopfli!

Euphrosine: (brummend rechts ab) D& mit syne Hemmlischnopf-
li!

Hans: | plange neue gar nid nach der Ungerhaltig: chumm du,
i hilfe der, de chdi mer grad chly zame ratiburgere, was soll

go —
(beide rechts ab. Biihne bleibt einige Sekunden leer)

15



4. Auftritt:
Euphrosine, Préasident

Préasident: (rasch rechts herein)

Euphrosine: (folgt ihm) Euer Chleider hei wieder einisch schén
drygseh! Wi sotte’s chonne besser cho bi iis, we dir sdlber
es settigs Byspiel gaht! U de di Grampoolete d’Stagen uf di
letschti Nacht —

Prasident: | wett doch d’Base froge: sy mir ghiiratet, oder sy
mer'sch nid?

Euphrosine: Gottlob nid.

Prasident: Folglech heit dir keis Racht, mir settig Predige z’ha.
(setzt sich ans Tischchen rechts)

Euphrosine: Dasch numen afe d’'Morgenandacht!

Prasident: (schenkt in aller Ruhe Kaffee ein) Saget — schmockt
es nid nach suurem Mocke —?! Es dliecht mi, ar brannti —

Euphrosine: Werum nid gar! Chréjebliehl het do schynt’s so nes
Odeur hingerlo — er wird 6ppe wieder d’Liqueurflaschen
abgstoubet ha — natiirlech: geschter nochegfiillt u hiit scho
wieder halb laér!

Prasident: Was weit er do: so alti Chriegsgurgle!

Euphrosine: Er weis édbe, dass bi euch alls i ds Maas ma! Un
jetz foht mer der Hans ou no afo Verdruss mache —

Prasident: (amisiert) Eue Hahn im Chréttlil Macht er Schulde?
Am Aend tuet er doch der Chnopf de no uf, da donnsch-
tigs Stirmu!

Euphrosine: Komeschi Spriich fiir ne Grichtspresidéant! Nei, viel
wiieschter —

Prasident: Ja —1?
Euphrosine: Meitligschichte!

Prasident: Donnerli, donnerli! Do chénnt me meine, si wiissi
Uberhoupt no niit vo zwoiergattig Liitte u de chunnt se doch
ungsinnet es Gliegi a — he nu, wage dessi — méangen an-
gere het friiecher agfange!

Euphrosine: (bse) Kennen ou eine — da het du derwéage sogar
i Chrieg miiesse —

Prisident: Jo, u cha Gott danke, dass er ne dervor bewahrt het,
mit euch miiessen i ds l&ang Johr z'dinge!
Euphrosine: Obligé!

Prasident: Dir heit agfange! — Dernébe wetti sdge: lieber e
rassige Chrieg i der Fromdi, weder e dryssgjéhregi Chatze-
striglete deheime! Wiisst er: das isch géng no e gueti
Schuel, die chénnt ddm Hansli ou niit schade! Ds Marg
#3hlt ihm! Weder er cha si jo gédng no mache. E, isch es
dppe d& neu Stérn im «Stérnen» éne?

Euphrosine: Di Chéllnere!

Prisident: He werum jetz nid! Normali Manne i sym Alter tiie e
Challnere verehre u die, wo oppis mit nen isch, zwo! Si
blybe ne derfiir de ds Treichgélt schuldig! (lacht)

Euphrosine: Horet mer mit eune Grundsatz! Es tuet’s, dass dir
settegi heit! Aber, was i eigetlig hat wolle sage: i ha uf-
grumt | Hanses Chammeren obe —

Prasident: Oha latz!

Euphrosine: Einisch mues emel dank putzt sy!
Prasident: (ruft) Chrajebiiehl!

Euphrosine: U was fingen i bi ddm Hans!
Prasident: O, dir finget gang 6ppis —
Krahenbiihl: (erscheint links) Herr Presidént —?

Prasident: Ganget i mys Zimmer u lueget, was der i de Schub-
laden a Briefe u derigem finget —

Krahenbliihi: Aha —
Prisident: De furt mit der Sach!

Krahenbiihl: (mit vielsagendem Blick zum Présidenten) Wird ge-
macht! (links ab)

Euphrosine: (zieht Seidenband hervor) Isch das usgschamt?!

Prisident: (interessiert naher) Wéage dene zwone Tube, wo sech
schnabele? Hejegott, was wett jetz do scho derby sy! Ahal
E Locke! Das isch allerdings intrédssanter!

Euphrosine: | bi no nid z’Bode —: (zieht Blichlein hervor) Lue-
get einisch das! Mit dam usgschamte Wybervélchli vor
drinne wo niit anne het, weder es Bitzeli Schleier! U we
me guet luegt, gseht me sogar dertir diire!

Prasident: (schmunzelnd) Werum luegit er sovel guet! (setzt
Brille auf)

Euphrosine: Das ma 6ppis flir euch sy, aber nid fiir e Hans!

Prasident: (ins Bild vertieft) Schynt e moderni, freiddnkendi Da-
me z'sy — (Blattert) Was zum Donner: — «Brodtil — The-
res Brodtil — ihrem Hans Dummermuth» — (rduspert laut)
Harz mit Pfyl! Blodsinn! Backfisch-Alllre!

Euphrosine: Was séget er jetz?!

Prasident: D4 donnschtigs Pickel! Weis da nid, dass men ou i
der Liebi e Carriére mues diiremache, prezys wie bim Mili-
tar] Zersch faht me bescheiden unger a: bir Chéchi u bim
Zimmermeitlil Aber di Ganggel: z'abene Fiiessen i Gene-
ralsrang yne wett er, da Lacker! Wége dessi wett men also
bure!

Euphrosine: Es freut mi, dass mer wenigschtens i der Sach gly-
cher Meinig sy! Di Jumpfer Brodti wér niit fiir e Hans. Was
ghért me nid alls vo dere! Si leg Hantschli a zum Bluem-
mestrupfe! Si badi . . .

Prasident: ... Wybergchétsch! Grad di (bli Nachred vo de Lit-
te isch der sicherscht Gradmasser fiir e Wart vo mene
Frouezimmer! Cha nume nid begryffe, dass die uf da Gali
ynegheit! Si mues Langizyti ha —

Euphrosine: Tat si 6ppis wérche, de vergieng er e d’Langizyti!
D’Gartewégli sy jo voll Gjat!

Prisident: Gspiiret dir de nid, dass si das nid schickti flir nes
Frouezimmer wi ds Theres Brodti!

Euphrosine: Ho, es diiecht mi, die chonnt so guet wi lsereim!
Président: Si isch e Dame.

Euphrosine: Will si brav cha ranggele, u gwohnlig Liit nume mit
de Nasel6chere griiesst?!

Prasident: Wi wettit dir wiisse, was Usereim a re Dame verehrt!
Euer Ideal ande bim suure Mocke u bim Héarddpfelstock!

Euphrosine: Merci.
Prasident: Garn gscheh.

Euphrosine: Wen ig e Dame war, so milessti jetz i ne Ohnmacht
sinke oder euch ds Zyfferblatt verchraue! Intrassant war es
allwig scho, z'erlabe, was es us dam Sunndig-Brodti fir
nes Schmutz-Brodti gabti!

Prasident: Euphrosine, dir preichet mi a re epfindtleche Stell!
Was chan i derfiir, dass i Schmutz heisse!

Euphrosine: Was chan ig derfiir?! Aber doch no gsc_hyder
Schmutz heisse u suber sy, weder Wyss — u drackig!

Prasident: Mir wei hore, enangere um d’Eggen ume z’pfyffe! Mir
passe eifach nid zdme! Dir wettet e Spiesser us mer mache
— us eim, wo no vom grosse Napolion &ffetlech isch us-
zeichnet worde! | bi zu Besserem berueffe, als eue suur
Mocke z’asse! (links ab)

Euphrosine: Guet: so labit halt vo Tulipa u Vejeli!

5. Auftritt:

Euphrosine, Rettenmund, Krahenblihl

Rettenmund: (blickt rechts herein)
Euphrosine: Chémet nume — wo isch der Hans?

Rettenmund: Der Meischterchnécht het nen i d’'Schiitir libere
griieft — es het schynt’s 8ppis ggé im Stal.

Euphrosine: War'sch gloubt! Es wird ihm schwane, es syg neujs
los!

Rettenmund: Jumpfer Schmutz — i mues euch 6ppis sége:
Euphrosine: J& —

Rettenmund: | gloube, i heig e Dummheit gmacht da Morge —
Euphrosine: Dir séget!

Rettenmund: | ha der Grichtsschryber i Gusel bbrocht — wég.e
der Hax i der Rabhalde — und jetz wott er is bim Presi-
dant aschwerze —

Euphrosine: Was het's de Uiberhoupt gga —?

Rettenmund: Agfalle het me se!

Euphrosine: Wam?

Rettenmund: He d’'Jumpfer Brodti dénk.

Euphrosine: Was dir nid sédget — u wér chénnt acht das gsi sy?
Rettenmund: Aebe, we me das wiisst!

Euphrosine: Kener Spure?

Rettenmund: Das nid, aber es guldigs Hemmlischn&pfli.

Euphrosine: Ja, éppe mit emen «N» u mit ere Chrone druffe —?
Rettenmund: Exakt —

Euphrosine: Wo heit ersch?

Rettenmund: Aebe, er het mer’'sch gno!

Euphrosine: Der Grichtsschryber?

Rettenmund: Jo — das ghér em Gricht —

Euphrosine: No s#uft ghort das em Gricht — u siisch heit er
nit —?

Rettenmund: Woh! — aber das han ihm du nid zeigt: — di
Schnupftrucke do —

Euphrosine: E z’Milionne! Tiiet se no danne — (ruft in die Kanz-
lei) He: Chréjebiiehl — Chréjebiiehl — (Stille) Cha men eim
nid Antwort ga!?

Krihenbiihl: (unwirsch) Was isch wieder —!? Cha jetz nid der-
vo!

Euphrosine: Das war mer afel
Krahenbiihl: (erscheint)

Euphrosine: Syt dir nid ersch d4 Morge gége de Foife d'Stagen
uf polet?!

Krahebiihl: (frech) Wen i nichti scho am achti i ds Bett bil

Euphrosine: Het me nech de nid am z&hni no ghére pralaaggen
im «Starnen» &ne?

Krahenbiihl: Nid, dass i wiisst, aber mi sott daich wieder lenger
ufblybe. Bsungersch will’s geit im Huus, wi néchti: bi du
einewdg wieder erwachet ab dédm Krach, wo si di grossi

bluemmeti Chachle verschlage heil U wagen euem Palg u
myne chalte Filesse han i stungelang kes Oug me chénne
zuetue!

Euphrosine: (mit Seufzer zu Rettenmund) Chomet, i wett di Sach
garn no chly exakter wiisse. (beide rechts ab)

6. Auftritt:
Krahenbihl, Prasident

Krihenbiihl: Die milesse mi doch nid welle cho lehre, wi men es
Alibi macht! Bi myne tadellose Beziehige zum Chuchiparso-
nal! (geht zur Kommode, ergreift eine Flasche)

Prisident: (lachend rechts herein) Vor Obergricht gsi, alte Chrie-
ger?!

Krahenbiihl: (mit unterwiirfiger Vertraulichkeit) Jo, Herr Pre-
sidant, i ha nes Malheur gha letscht Nacht.

Prisident: (lachend, mit Gusto) Bschiittet worde? Oeppe no uf
Liebespfade! Alte Schiychjeger! Aber dir heit scho racht!
Was wei mer is doch ds Labe lo verleide, vo so re Gréachtig- i
keitsplootere! Schliesslig u gottlob sy mer jo nid mit ere
ghiirate! U de Chrajebliehl: was sieget er, we's hie no nen
Aenderig gabti? Oder war my alti Ordenanz der Meinig, mir
sygi veriibere u fungi keni meh?!

Krihenbiihl: Mir u z’alt! Wen i no Schrys ha mit mym lahme
Chriitz u den erfrornige Zeje — wi wett de der Herr Presi-
dant niimme zieh! Wo doch syr L&btig sével méngs Harz
broche het!

Prasident: Scho richt, Chréjebiiehl! Tempi passati! Aber es isch
scho so: denn het ds Labe no Fade gha u Rasse! Jo, jo!

Krihenbiihl: Was hei si alben erzellt: Der eint bréchi d’Hérzen
im Salong u der anger i der Chuchil Aber uf Ehr, Herr Pre-
sidant: die i der Chuchi hei nid weniger g'chlefelet! (beide

lachen)
Prasident: Schwumm driiber! Mir sy als liberali Staatsmanne zu
Tuget u Moral verpflichtet — zu mene guetbiirgerleche

Labeswandel mit suurem Mocke — nu jo —!
Krihenbiihl: O, der Herr Presidant het gang no syner Qualitatel

Prasident: Nu, si chonnte schlechter sy. Z’letscht un em Aend
isch me e bstandene Maa — het sy Erfahrig, sys Savoir
vivre, chan e Carriére i ds Féald flehre u cha — ou ver-
fluecht —!

Kréahenbiihl: Was heit er jetz —?
Prasident: Chréjebiihl, mir iberchémen e Buuch!
Kréahenbiihl: Jo, es macht mer o bal d’Gattig!

Prasident: Aber das mues mer wider ewédgg! Es mues mer wider
g’ritte sy, oppe der Rébhaldechehr, meinet er nid o —?

Krahenbiihl: Weiss neue nid racht —

Prasident: Aber werum jetz nid — hurti aben u ueche — u de
gsach me vilicht ersch no 6ppis Hilbsches derby —

Kréhenbiihl: Aha, Brodti-Ludis Tachter! Séll neue niit gaarigs sy!

Prasident: Dir heit e ke Gschmack meh!
Krahenbiihl: U schynt’s ou gar chindtlig!

Prasident: Eh die wird ou jede Tag es Bitzeli elter —! (lacht)
Krahenbiihl; U de gloub ybildisch un ufbegahrisch!

Prasident: Wi wett do eini nid luunisch wéarde, ndbe me settige
Drach vo Chdchi zueche!

Krahenbiihl: (betroffen) Herr Presidant!

Prasident: Dir wardit doch 6ppe nid der Fiirsprach vo mene set-
tige Scheusal welle spiele! | ha ren ufzoge!
Di ganzi Zyt im Garten umeschliiirme, dass jo keis
montschlechs Wasen a das Jumpferli hare chom! | bhoupte,
dert isch 6ppis nid ganz lutter!

Kréhenbiihl: (windet sich) Der Herr Presidéant trumpiert si gwiss!

Prasident: Chabis! Gseht dir de nid, was sech do fiir Perspak-
tive chonnten uftue?! Scho iber ds Johr chonntit dir Statt-
halter sy un i — nid usz'dédnke was us mir chénnt wéarde!
(klopft Kréahenbiihl gutwillig auf die Schulter) Weit dir par-
tout bim suure Mocke blybe!?

Kréhenbiihl: (bissig) War weis, was de das Brodti-Meitli zame-
chéozetil

Prisident: (verweisend) Chrajebliehl! Eso vo re Dame Zz'rede!
Die vermocht den e gueti Chochi z’ha — u nid so nes
Gschiitich!

Krahenbiihl: (tapfer) Die het euch emel nie nit i Wag g’leit!
Président: We die nid war, i war lengschten am Ziell Aber als

erfahrene Politiker lo-n-i mi natiirlig nimmen uf schriftlegi
Liebeshandel y, mi weis jo, wi die &nde!

Krahenbiihl: Meischtens mit Gedankestriche!

Prasident: Das cha me sége! Nei: der sicherscht Wag geit géng
no liber nes Rendez-vous! Uf enes Miintschi abe het me
d’Chatz géang im Sack! Aber das wisse di junge Ganggle
gottlob no nid usz'nitze — u dass das Rendez-vous bis
jetze no nid he chénne sy, do dranne isch niemer angersch
weder di cheibe Chochi tschuld!

Kréhenbiihl: U der Rettemund mit Schyn gar niit!
Prasident: Was heit er mit dam —?

Kridhenbiihl: Merket er de nid, dass d& euch Oppis wott ybro-
che?! Ha-n-ihm namlech d’'Wiirm us der Nase zoge — da
sammlet Material!

Prasident: Das nahmti mi doch jetz Wunger —
Krahenbiihl: Zum erschten es Hemmlischnopfli —
Président: (juckt auf) Was heit er gseit?!
Kréhenbiihl: | der Rabhalde wott er'sch gfunge ha —
Prasident: Zum Donnerwatter — | —

Krdhenbiihl: Er het natiirlig nid wollen useriicke mit — da sott
me packe!

Prasident: Chrajeblehl, dir syt halt doch es jurischtisches Ju-
wel! Exakt das: mir arretiere ne — u der Hansu grad der-
mit — dir wissit das scho uf ene Wag z'begriinde!

Krédhenbiihl: Ke Chummer, Herr Presidant!

Prasident: De go-n-i hinecht u nime di Chochi us!

Krahenbiihl: (sehr bedriickt) Aber werum jetz das!

Prasident: Wil di Sach mues perfakt sy, bevor me di Junge wi-
der useloot!

Krihenbiihl: (schmeichelt) Herr Presidant: — 16t mi di Chéchi
usnah!

Prasident: Werum nid gar! Das isch nut fiir euch! Un i chénnt
mer’sch nid leischte, dass der nech no meh Rimathisme
gienget go reiche — i bruchen ech uf d’'Grossratswahle hi!

Euch wartet hie im Huus e schwareri Ufgabe: dir miiesst
mer d’Jumpfer Oberrichter vom Lyb ha! Die isch gféhrlech
wi no nie! Es macht ganz d'Gattig si fyri irget es foife-
zwanzgjahrigs Jubildum! — Dir wiisset jo — dennzumale
die «Schmutz-Schmutz-Kumedi» — das hétt ou gar e
schmutzegi Suppe ggéa —! (nimmt Zeitung zur Hand)

Kréhenbiihl: So sotte mer dénk jetz drahi —
Prasident: Mit was —
Krahenbiihl: He mit Richte! (Blick zum Prasidenten)

Prisident: Richtig, es wird miiesse sy — (ruft) Substitut! (er
setzt sich am Tischchen rechts)

Krahenbiihl: Er schloft —
Prasident: De got ne halt go wecke —
Krahenbiihl: (ab) Substitut! Uf zu Donnerwétter!

Prisident: (in schweren Gedanken) Es Hemmlischnépfli — Star-
nemilioone —

Krahenbiihl: (mit Substitut zuriick, dieser nimmt sehr nachlas-
sig Stellung an)

Prisident: (mustert ihn missmutig) Isch das e Haltig!

Kréhenbiihl: Absatz zéme!
Prasident: Weis me no géang nid, wi me vor eme Vorgesetzte
steit!

Krahenbiihl: (hat Substitut die Mappe unter dem Arm wegge-
rissen) So, I6ht’s &ndlech chly riicke! (entnimmt der Mappe
Blatt um Blatt und {iberreicht sie dem Substitut) Erschter
Fall —

Substitut: (immer sehr nachldssig) «Betraffs Ueberwirten durch
Scheidegger Anna Barbara im ,Réssli’ in hier —»

Prasident: (gelangweilt, ohne von der Zeitung aufzublicken) E
Foifliber u d’Chéschte — (Kréahenbiihl notiert)

Krahenbiihl: (reicht neues Blatt) Zwbiter Fall —

Substitut: « ... betraffs Blaser Samuel, genannt Grampler-Sami,
wigen Uebertrattung der Mess- und Gewichtsordnung.»

Président: E Foifliber u d’Chdschte.

Kréhenbiihl: Dritter Fall —

Substitut: «... betraffs Wanner Stlidi wagen Holzfravels —»
Prisident: E Foifliber u d’Chdschte —

Krahenbiihl: (bedeutungsvoll) Der vierte Fall —

Substitut: «... betraffs Wiieterech Kari — wagen Totschlagver-
suechs —I»

Prasident: E Foifliber u d’Chdschie —

Krahenbiihl: (vorsichtig) Het &cht der Herr Presidént racht
glost —?

Prisident: (unmutig) Jo, er hett: e Féifliber u d’Chéschte sédgen
il

Krihenbiihl: (mit langem Blick) Ja nu, wi der Herr Presidant
meint — i dam Fall: f6ifter Fall!

Substitut: «. . . betraffs di Chnéchte in der Rabhalde —»

Kriahenbiihl: Das wéren jetz dbe di Spione, Herr Presidant —

Substitut: «. .. wagen Nachtldrmen und Kiltgangs —»

Prasident: (erwacht) Aha! E Napolion u di’'Chéschte! A propos,
Grichtsschryber — (winkt Kréhenbiihl heran) Zu weline gé

die?

Krdhenbiihl: (vertraulich) Zu Schwéndima’s im Lochli, Herr Pre-
sidant —

Prasident: (hochst interessiert) J&, isch dert scho &ppis no-
che —?

Krihenbiihl: (strahlend) Allwag scho! Holz vorem Huus, Herr
Presidant! Fiirgstitz!

Prasident: J&, we si der Alte nocheschld! (gespielt streng) Eh
— mir muesse di vorligendi Angeldgeheit no chly erduure
— der Substitut cha go —

25




Krahenbiihl: (kommandiert) Der Substitut cha go! R&chtsum-
kehrt! Stacketoorimilion: abtratte, Schlappschwanz!

Prasident: Bildet ne nume! (nach Pause, in Gedanken, geniesse-
risch) So, so — di Schwandiménnine, die wari also ou no-
che —

Krahenbiihl: Allwég: tolli Henneli, Herr Presidént!
Euphrosine: (entfernt) Mir wei di Gschicht grad erlase —
Krahenbiihl: Scho wider die!

Prasident: (verdriesslich) Verdammti Suure!

Krahenbiihl: U wage der Rabhaldegschicht: i tat also di Chéchi
usnah, hinecht —

Prasident: Werum nid gar: dir heit di riickwartige Stelige z'be-
obachte!

7. Auftritt:
Prasident, Krdhenbiihl, Euphrosine, Hans, Rettenmund
(Euphrosine mit Hans und Rettenmund von rechts herein)

Euphrosine: Eh Vetter — der Herr Rettemund wett nech do 6p-
pis vo der Rébhalde z’'Ghor bringe — es sygi dert schynt’s
Héxegschichte passiert —

Prasident: (scheinuar amiisiert) E Haxeprozéss! Aendlige e chly
Abwéchslig i Gser landtwylige Praxis!

Rettemund: | nime zwar nid a, dass der Herr Presidant a Haxe
glaubt!

Prasident: Was meint lise Grichtsschryber: gloube mir a Haxe?!

Krahenbiihl: (bissig) Friiecher het me meh mit ne Z'tlie gha, als
eim gsung isch gsi — aber we de ds Alter u d’Bréschte
chéme, wird me meh u meh Skeptiker!

Euphrosine: Aebe — e de git's us Haxe — Haxleni —!

Prisident: De lehrt me sogar no a Wunder gloube — zum By-
spiel a das einzige won es Uberhoupt git, Herr Theolog: a:
ds grosse, schéne, ewige Wunder vo der Liebi!

Euphrosine: U verluiirt derby d’Schnupftruckel

Prasident: Dir gseht, Herr Kandidat: es isch nit, weder tbli
Nachred, we ds Amtsgricht vo Waschliwil éppen als un-
gléibig verbriiehlet isch!

Also, Herr Rettemund: dir dorft mi riliehig i ds Vertroue
zieh — nume enttiischet mi nid mit der Schilderig vo euem
Haxli!

Rettenmund: Herr Presiddnt — uf eue Ton chan i nid ygo —
will i merke, dass dir dppis i ds Lacherlige zieht, wo mi mit
Angscht u Sorg erfiillt —

Prisident: Pardon, Herr Kandidat — es bronnt &be glégetlech
no mit mer diire — bi halt en alte Chrieger — aber dir weit
doch nid sdge, dir gloubit a settegi Héxemérli — sisch
miiessti nech de namlech erkldre, dass mir liberale Par-
teifiiehrer entschlosse sy, dises Gestriipp des Abergloubens
usz’rotte —

Rettenmund: Do druf chan ig euch nume entgégne, dass a der
Rabhalde Sache passiere, wo dir mit euem rationalistische
Verstand ou nid derhinger chdmet!

Prasident: Voilal Also doch no es Bekenntnis zum Schytter-
huffe!

Rettenmund: Das chuum: aber Ufkldrig hat i welle u Schutz fir
d’Jumpfer Brodti!

Euphrosine: Loset Vetter —
Prasident: (scharf) Dir heit do eui Nase niit dryz’stecke!

Euphrosine: | schmécke drum allerlei, sétt dank e chly schnup-
fel

Prisident: (galant seine Dose hinhaltend) Es Pryseli gfelig?! Do
naht!

Euphrosine: Danke, euen isch mer wohl starch! Der Grichts-
schryber hit do so ne milde Bliemmeler gha —
(alle blicken auf Krahenbiihl, der, sichtlich verlegen, die Do-
se Uberall sucht)

Krahenbiihl: Wo han ig jetz di donnschtigs Trucke higstosse —?
Euphrosine: Jo, wohi acht?
Prasident: Wi gseit, Herr Rettemund — mit derige Scherze.. ..

Rettenmund: ... i will der Sach scho salber uf d’Spur cho, i
mocht numen eui Erloubnis —

Président: Das chonnt nech eso passe: ghorig im Truebe fi-
sche — Mi kennt di Dunkelménner!

Rettenmund: | protestiere gage settigi Verdachtigunge!
Préasident: | gloube, ds Proteschtiere war ender a iis!

Krahenbiihl: (wichtig) Mir tlieji ds Racht mit de Fliesse trappe,
het er gseit!

Hans: Nei, das het er nid gseit!

Prasident: Herr Rettenmund, dir doérfet ech nid verwungere,
we diir eues siltsame Verhalten i der Vorungersuechig
gwiissi Verdachtsmomant uf eui Parson sy gfalle — dir ver-
hehlet Fundgégesténd!

Krahenbiihl: Glatti Ungerschlagig!

Prasident: Dir weit mit Ubertribne Griichte di Sach ufbousche!
Dir weit e «Fall» — e Sensation! Guet dir chdit se ha: (steht
auf) i ha us den erwdhnte Griinde als Undersuechigsrich-
ter d’Pflicht, euch in Ardscht z’'nah, bis Liecht i disi dunkli
Angeléageheit cha bbrocht warde.

Rettenmund: Ilg — i d’'Chefi —

Hans: Unggle, der Chrajebiiehl het euch agloge.
Prasident: (giftig) Der Haxefanger Nummero zwoi!
Hans: Weis tiberhoupt niit vo re Hax!

Prasident: U bisch doch scho verhaxet! (zieht Locke aus dem
Busen) Faden us Sunneschyn, ygspunnen i ds rote H&-
xeguld! (zeigt Thereses Stammbuch)

Hans: (erregt) Wi chémet dir zu dam! Gat mer das zrugg!

Prasident: (brutal) Bursch! Was trybsch du hinger lisem Rig-
gel?

Hans: | nimen euch emel niit, wo mir nid ghort! Aber dir!
Prasident: Bsinn di, was de seisch!

Euphrosine: Los Hans, mir hei no z'sorge fiir di — das Ufprlilisse
schickt si nid!

Hans: Dir st6t mer vor em Bure, vor em Gliick!

Prasident: Was tiie mer?! (langsam auf Hans zu)

Hans: Tiet's usspottle vor allne Liitte — u das isch meh als
gstole!

Prasident: (auf ihn eindringend) Pirschteli, jetz nimm di zame,
stisch will der!

Hans: (ergreift den Stuhl links vorne) | bi ke Bueb meh!

Euphrosine: (iritt energisch zwischen die beiden) Weit dir so-
fort usenangere, das war mer afe no!

Kréahenbiihl: Das war mer afe no!
(die beiden gehen auseinander; der Prasident nach rechts

vorn)
Prasident: (erniichtert) Base —: richtet d& Ardscht — fiir beid
— do ane i der Chanzlei — uf unbestimmti Zyt! Zmittag

suure Mocke u chly liechti Rote derzue — da regt ab!

Euphrosine: (mit den beiden Jungen rechts ab) Hoffe mer ds
beschte! Aber zersch wéarde jetz no d’Finger gwéasche!
Chomit!

Prisident: (einige Schritte nach links, zu Krahenbiihl) Dir
bschliesset sen y di zwee u der Substitut grad dermit —
i tue de no der Binggeli vor d’Tlr: da ghort a eim Ohr niit
u am angere nid viel — d& choi sen is emel de afe nid ver-
166ke — ,

Euphrosine: (mit Babeli von rechts mit Kissen, Decken, Nacht-
geschirr — damit durch den Raum nach links in die Kanz-
lei)

Krahenbiihl: Herr Président; i gieng ou gschyder go di Chochi
fol

Priasident: z’Nunnededie! Jetz horet mer mit euer dumme
Schwechi!

Krahenbiihl: Ke Schwechi, ganz i Gageteel!

Prasident: Aebewohl: Altersschwechi!
Kréhenbiihl: (frech) U was war es de bi euch?

Prisident: (kalt) Chomet zum Verstang! We mer scho alti
Chriegskamerade sy, so syt dir doch numen e subalterne
Beamte!

Krahenbiihl: Wage dessi han i glych ou myner — wi solli sége
— gwiissermasse subalterne Gfliehl!

Prasident: Mira! Dir lydet nech jetz halt, di Sach vertreit kei Uf-
schueb!

Krdhenbiihl: Herr Presidant: i dienen euch jetze féifezwénzg
Johr — treu u redlech!

Président: Jojo, muesst den e Ufbesserig ha uf ds Neujohr —
aber jetz loset: we's Oppis soOtt gé: i isse z'Trimmligen in-
ne Zmittag — si hei dert donnersch gueti Forélle u ne réas-
se Neueburger, da bringt eim i Chutt —

Euphrosine: (links herein) Der Vetter wott verreise —?

Préasident: Hat's im Sinn — (geht zum Tischchen zuriick, ihr
ausweichend)

Euphrosine: So sott i daich de hie der Hietter mache — nu,
i Gottsname, so gat mer halt di Schliissle —

Prasident: Dir intréssieret euch viel z’fasch um myner parsén-
lechen Aglageheite — (wendet sich ab)

Euphrosine: | ha nech hiit scho einisch gseit, werum —
Préasident: (stampft auf, frontal) Un i tole’s nid!

Euphrosine: (versteckte Drohung) So mues nech halt mit em
Holzschlegu winke: i ha hie z'luege, will i synerzyt fiir nech
zahlt ha! Vo dene dryssgtuusig Franke wetti de no einisch
Oppis gseh!

Prasident: (knirschend) Nidertrachtegi, truuregi Gemeinheit!

Euphrosine: (kiihl) Das sage di meischte, we me se a d’Schul-
de mahnet!

Prasident: (stolz) Das het jo schynt’s einisch miiesse cho: jetz
muess es si entscheide, gab i no Oppis ha vom ehemals
schoéne Luttenant! (militarisch scharf) | nimen a, Base! |
wirden ech da Betrag bis i dreine Tage harelege.

Euphrosine: Merci. | fasse das grad als Chiindigung uf — der
Substitut cha’s de morn zum Ungerschrybe zwagmache —
(rechts ab)

Prasident: (gerlihrt zu Krahenbiihl) Uf euch eleini isch no Ver-
lass! Eui Hang, alte Kamerad: Heiter, ehrlechs Gsicht!
(driickt ihm die Schlissel in die Hand) Do der Schiissu,

u jetz der Binggeli — (will rechts ab; zu den dort eintre-
tenden Hans und Jonathan) Numen yne di Here — (rechts
ab)

Hans: Eh — Grichtsschryber — géht mer no gschwing der
Schliissel, syt so guet —

Krahenbiihl: Fiir was lueget dir mi eigetlig a!

Hans: Jojo: dir syt der Grichtsschryber Gottlieb Gottfried Chraje-
biiehl u dir heit Giberhoupt nid d’Weli! Mir wiisse namlech

oppis!
Krahenbiihl: Nahm mi de scho no Wunger . ..
Hans: Dir heit e Schnupftrucke verloore!

Krahenbiihl: He daich éppen i der Chammere oder am ene
Oertli —

Hans: Mm: mi het se-n-ame ganz angere Ort gfunge — zeig
ihm se, Jonathan —

Krahenbiihl: (frech) dasch nid myni —
Hans: Nid z'gleitig —
Krahenbiihl: | wett grad drei Finger ufha —

Hans: Nid notig — D’Base kennt se — u was gloubet er, wo
me se gfunge het —: i der Rébhalde bim Hiennerhuus —
dert, wo d’Héax huuset — un jetz der Schlussel, syt so guet

|

Krahenbiihl: J& —

Hans: Hare mit! Es chénnt ech stisch dummi Gschichte ga!
Krahenbiihl: Aber —

Hans: Mir go de derfiir i d’Rébhalden 6pperem go ne Wink gal

Prasident: (rechts draussen) U de stét er dert vor der Ture u
passit uf! Aber wi ne Héaftlimacher, verstange!

Hans: (dréngend) Losit, der Presidant —!

Krahenbiihl: J4 nu, um dynetwille, Lisebeth! Foifezwanzg Johr
treu u redlech — un im sichsezwénzgischte e Schyshung!
(gibt den Schilissel, dann ab in die Kanzlei)

Prasdent: (draussen) Guet ufpasse, niemmerem ynelo —
Binggeli: Nei!

